
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՄԱՐՏԻ 2-Ի N 276-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ     
	   1. ՀՀ ֆինանսների նախարարություն	
	28.09.2021 թ.

	
	N 01/11-1/15604-2021

	Դիտողություններ և առաջարկություններ չկան
	 Ընդունվել է ի գիտություն:

	         2. ՀՀ  տարածքային կառավարման  եվ ենթակառուցվածքների
նախարարություն
	29.09.2021 թ.

	
	N ԳՍ/15.2/25061-2021

	1. Նախագծի ընդունման արդյունքում ակնկալվում է վերափորձաքննություններն իրականացնել հատուկ ընթացակարգով պարզեցված ևս 4 ամիս, սակայն հաշվի առնելով ներկա պահին հանրապետությունում կորոնավիրուսային համարճարակի բռնկման նոր ալիքի վտանգը առաջարկվում է  պարզեցված ընթացակարգով փորձաքննությունները իրականացնել ևս մեկ տարի:

	Ընդունվել է ի գիտություն, նախագծով նախատեսված ժամանակահատվածի ավարտից հետո, կգնահատվի իրավիճակը, անհրաժեշտության դեպքում պարզեցված ընթացակարգով վերափորձաքննություններ իրականացնելու ժամանակահատվածը կրկին կերկարաձգվի։

	2. Որոշման N 1 հավելվածի 10-րդ կետի 1-ին նախադասությունում «բժիշկ-փորձագետները» բառերից հետո լրացնել «նրանց ընտրության հարցում առաջնահերթությունը տալ համապատասխան մարզերում աշխատող բժիշկ մասնագետներին, համաձայնեցնելով մարզպետարանների հետ» բառերը:

	Հետագա քննարկման արդյունքում կետը հանվել է։

	3. ՀՀ առողջապահության նախարարության
	27.09.2021 թ.

	
	N ԱԱ/02.2/20241-2021 

	        1. Նախագծի 1-ին կետի 1-ին ենթակետում առաջարկվող լրացման «չարորակ նորագոյացությունների, վնասվածքների (վերին և ստորին վերջույթների կոտրվածքների և այլ), տուբերկուլյոզի, ողնաշարի դեգեներատիվ և դիստրոֆիկ փոփոխությունների, լամինէկտոմիաներից հետո, գլխուղեղի արյան շրջանառության սուր խանգարումների» պարբերությունը հանել, հաշվի առնելով, որ նշված ախտաբանական վիճակների դեպքում` կիրառված համապատասխան բուժական և վերականգնողական միջոցառումների արդյունքում անգամ արձանագրված տեսանելի փոփոխությունները չեն կարող միանշանակ ընդունելի լինել բոլոր դեպքերի համար: Միաժամանակ Հայաստանի Հանրապետությունում կորոնավիրուսային հիվանդության (COVID-19) համաճարակային իրավիճակով պայմանավորված, բժշկասոցիալական վերափորձաքննությունները պարզեցված ընթացակարգով չիրականացնելը կարող է հանգեցնել կորոնավիրուսային հիվանդության դեպքերի աճին:  

	 Չի ընդունվել, քանի որ նշված ախտաբանական վիճակների դեպքերում բժշկասոցիալական փորձաքննությունները  առանց անձի օբյեկտիվ զննության իրականացնելու արդյունքում կայացված որոշումները առավել սուբյեկտիվ են և հանգեցնում են պետական բյուջեից ֆինանսական հոսքերի անարդյունավետ ավելացմանը, անձի օբյեկտիվ զննությամբ իրականացնելու անհրաժեշտությունը բխում է նշված ախտաբանական վիճակների դեպքում վերականգնողական միջոցառումների արդյունավետությունից, մասնավորապես 44-օրյա պատերազմի հետևանքով բազմակի վնասվածքներ ստացած անձանց վերափորձաքննության արդյունքում գնահատված կարիքին համապատասխան աջակցող միջոցներ տրամադրելու անհրաժեշտությունից,  իսկ մինչև 18 տարեկան երեխաների դեպքում երեխաների զարգացման առանձնահատկություններից:
  

	2. Նախագծի 1-ին կետի 14-րդ ենթակետում նախատեսվող փոփոխության վերաբերյալ առկա չէ որևէ հիմնավորում, ուստի առաջարկվում է հստակեցնել փոփոխության անհրաժեշտությունը: Միաժամանակ «փորձաքննված անձ» հասկացությունը օգտագործվում է Կառավարության 2006 թվականի մարտի 2-ի «Բժշկասոցիալական փորձաքննության իրականացման կարգը հաստատելու մասին» N 276-Ն որոշման հավելվածի 32-րդ կետում` որպես փորձաքննված անձի բողոքարկելու իրավունք, ուստի անհրաժեշտ է հստակեցնել վերոնշյալ հասկացությունը:

	Հետագա քննարկման արդյունքում կետը հանվել է։ 

	4. ՀՀ արդարադատության նախարարություն	
	15.10.2021 թ

	
	N 01/27.2/32861-2021

	1. «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝  ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Տվյալ պարագայում անդրադառնալով Հայաստանի Հանրապետության կառավարության 2006 թվականի մարտի 2-ի N 276-Ն որոշմանը, հարկ ենք համարում նշել, որ հիշյալ որոշման նախաբանում որպես ենթաօրենսդրական նորմատիվ իրավական ակտի ընդունման իրավական հիմք (լիազորող նորմ) նշված է «Հայաստանի Հանրապետությունում հաշմանդամների սոցիալական պաշտպանության մասին» օրենքը, որն ուժը կորցրել է 2021 թվականի մայիսի 5-ի թիվ ՀՕ-194-Ն օրենքով:
Այս առումով նկատի ունենալով վերոգրյալը և հիմք ընդունելով ՀՀ Սահմանադրության և «Նորմատիվ իրավական ակտերի մասին» օրենքի պահանջները՝ հարկ ենք համարում նշել, որ Հայաստանի Հանրապետության կառավարության 2006 թվականի մարտի 2-ի N 276-Ն որոշման նախաբանում անհրաժեշտ է հղում կատարել այն գործող իրավական ակտին, որով Հայաստանի Հանրապետության կառավարությունը լիազորվել է ընդունելու հիշյալ որոշումը, հետևաբար նաև՝ դրանում փոփոխություններ և լրացումներ կատարել:

	Ընդունվել է:

	[bookmark: _Hlk85010152]2. Նախագծի 1-ին կետի 1-ին ենթակետով առաջարկվում է Հայաստանի Հանրապետության կառավարության 2006 թվականի մարտի 2-ի N 276-Ն որոշման (այսուհետ նաև՝ Որոշում) 1.2-րդ կետի 1-ին ենթակետում «մինչև 2021 թվականի հոկտեմբերի 1-ը» բառերը փոխարինել «մինչև 2022 թվականի փետրվարի 1-ը» բառերով, արդյունքում նախատեսելով, որ Որոշմամբ սահմանված՝ անձի կամ նրա ներկայացուցչի դիմումի հիման վրա բժշկասոցիալական վերափորձաքննություններն իրականացվում են հատուկ ընթացակարգով՝ նույն որոշումն ուժի մեջ մտնելուց հետո մինչև 2022 թվականի փետրվարի 1-ը, բացառությամբ (…):
Տվյալ պարագայում հարկ ենք համարում նշել, որ Նախագծի 1-ին կետի 1-ին ենթակետով առաջարկվող իրավակարգավորմամբ նախատեսվում է երկարաձգել արդեն իսկ ավարտված իրավահարաբերությունների գործողության ժամկետը, ինչը խնդրահարույց է: Այս առումով հարկ է նկատի ունենալ, որ «Նորմատիվ իրավական ակտերի մասին» օրենքի 37-րդ հոդվածի 2-րդ մասի համաձայն՝ ժամկետային, գործողության կատարմամբ կամ փաստի առաջացմամբ սահմանափակված նորմատիվ իրավական ակտի համար նախատեսված ժամկետը լրանալու, գործողության կատարմամբ կամ փաստի առաջացմամբ նորմատիվ իրավական ակտը համարվում է ուժը կորցրած: Նման դեպքերում նորմատիվ իրավական ակտն ուժը կորցրած ճանաչելու վերաբերյալ առանձին նորմատիվ իրավական ակտ չի ընդունվում:
«Նորմատիվ իրավական ակտերի մասին» օրենքի 36-րդ հոդվածի 6-րդ մասի համաձայն՝ նույն օրենքով նախատեսված` նորմատիվ իրավական ակտերի գործողությունը դադարեցնելու վերաբերյալ կանոնները կիրառվում են նաև դրանց մասերի գործողությունների դադարեցման ժամանակ: Նորմատիվ իրավական ակտի մասի գործողության դադարեցումը չի հանգեցնում այդ նորմատիվ իրավական ակտի կամ դրա այլ մասերի գործողության դադարեցման, բացառությամբ այդ մասով հաստատված հավելվածի:

	Ընդունվել է։

	3. Հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասի պահանջները և նկատի ունենալով Նախագծի 1-ին կետի 2-րդ ենթակետում ամրագրված իրավակարգավորումները՝ Նախագծի 1-ին կետի 3-րդ ենթակետում առաջարկում ենք ապահովել «Բաժին» և «բաժին» բառերի միատեսակ կիրառությունը: Նույն դիտարկումը վերաբերելի է նաև Նախագծում ամրագրված համանման այլ կարգավորումներին:
Միաժամանակ, ելնելով վերոգրյալից և նկատի ունենալով Նախագծի 1-ին կետի 2-րդ ենթակետում ամրագրված կարգավորումները՝ Նախագծում և Հայաստանի Հանրապետության կառավարության 2006 թվականի մարտի 2-ի N 276-Ն որոշման  N 1 հավելվածում առաջարկում ենք ապահովել «բժշկասոցիալական փորձաքննության բաժին» և «բաժին» բառերի միատեսակ կիրառությունը:

	Հետագա քննարկման արդյունքում կետը հանվել է։

	[bookmark: _Hlk85011957][bookmark: _Hlk84847697][bookmark: _Hlk85011964]4. Նախագծի 1-ին կետի 4-րդ ենթակետում նշված ««Բաժին» բառը փոխարինել» բառերն առաջարկում ենք փոխարինել «Բաժին» բառը համապատասխան հոլովաձևերով փոխարինել» բառերով: Նույն դիտարկումը վերաբերելի է նաև Նախագծի 1-ին կետի 5-րդ ենթակետում նշված «ծառայություն» բառին:

	Հետագա քննարկման արդյունքում կետը հանվել է։

	5. Նախագծի 1-ին կետի 7-րդ ենթակետում «բժիշկ-փորձագետների» բառերն առաջարկում ենք փոխարինել «Բժիշկ-փորձագետների» բառերով:

	Հետագա քննարկման արդյունքում կետը հանվել է։

	6. Նախագծի 1-ին կետի 7-րդ ենթակետում «5-րդ և 6-րդ մասերին» կատարված հղումն անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները՝ համաձայն որոնց՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով, կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: 
[bookmark: _Hlk84848400]Միևնույն ժամանակ, Նախագծի 1-ին կետի 7-րդ ենթակետում ամրագրված կարգավորումն անհրաժեշտ է հստակեցնել, մասնավորապես հիշյալ ենթակետում անհրաժեշտ է հստակ նշել, թե որ կետի 5-րդ և 6-րդ մասերի (ըստ սույն եզրակացության դիտողության՝ կետերի, ենթակետերի, պարբերությունների) մասին է խոսքը: Բացի այդ, Նախագծի 1-ին կետի 7-րդ ենթակետով առաջարկվում է 5-րդ և 6-րդ մասերից հանել «բաժինը» բառը, իսկ «կատարում է» և «ուղարկում է» բառերը փոխարինել համապատասխանաբար «կատարվում է», «ուղարկվում է» բառերով:
[bookmark: _Hlk84849376]Այս առումով հարկ ենք համարում նշել, որ եթե Նախագծի 1-ին կետի 7-րդ ենթակետում խոսքը Հայաստանի Հանրապետության կառավարության 2006 թվականի մարտի 2-ի N 276-Ն որոշման N 1 հավելվածի 13-րդ կետի 5-րդ և 6-րդ պարբերությունների մասին է, ապա, տվյալ դեպքում անհրաժեշտ է նկատի ունենալ, որ N 1 հավելվածի 13-րդ կետի 5-րդ պարբերությունում բացակայում են «ուղարկում է», իսկ 6-րդ պարբերությունում՝ «կատարում է», «ուղարկում է» բառերը:

	Հետագա քննարկման արդյունքում կետը հանվել է։

	7. Նախագծի 1-ին կետի 9-րդ ենթակետում «Բաժնում» բառն անհրաժեշտ է փոխարինել «բաժնում» բառով՝ նկատի ունենալով Հայաստանի Հանրապետության կառավարության 2006 թվականի մարտի 2-ի N 276-Ն որոշման N 1 հավելվածի 15-րդ կետում ամրագրված կարգավորումը:
[bookmark: _Hlk85015881]Միևնույն ժամանակ, Նախագծի 1-ին կետի 9-րդ ենթակետում «Միասնական սոցիալական ծառայության» բառերն առաջարկում ենք փոխարինել «ծառայության» բառով՝ նկատի ունենալով Հայաստանի Հանրապետության կառավարության 2006 թվականի մարտի 2-ի N 276-Ն որոշման N 1 հավելվածի 2-րդ կետում ամրագրված կարգավորումը:
	Հետագա քննարկման արդյունքում կետը հանվել է։

	[bookmark: _Hlk85015894]8. Նախագծի 1-ին կետի 15-րդ ենթակետում «տրամադրելու դեպքերում»» բառերից և կետադրական նշանից հետո անհրաժեշտ է լրացնել «բառերը» բառը:

	Հետագա քննարկման արդյունքում կետը հանվել է։

